
PEMBERITAHUAN PERTANYAAN BAGI JAWAPAN LISAN
MESYUARAT PERTAMA,
PENGGAL KEEMPAT, PARLIMEN KETIGA BELAS
MAJLIS MESYUARAT DEWAN NEGARA 


	PERTANYAAN
	:
	JAWAB LISAN	

	
	
	

	DARIPADA
	:
	PUAN HAJAH KHAIRIAH BINTI MOHAMED

	
	
	

	TARIKH
	:
	27  APRIL  2016 (RABU)

	
	
	

	SOALAN
	:
	



Puan Hajah Khairiah binti Mohamed minta MENTERI PEMBANGUNAN WANITA, KELUARGA DAN MASYARAKAT menyatakan apakah tindakan Kerajaan dalam membantu golongan profesional wanita yang berusia melebihi 40 tahun tapi belum berkahwin kerana pelbagai faktor khususnya kerana kerjaya.



JAWAPAN: 	YB DATO’ SRI ROHANI ABDUL KARIM, MENTERI PEMBANGUNAN WANITA, KELUARGA DAN MASYARAKAT

Tuan Yang di-Pertua,

Pada masa ini, Kementerian Pembangunan Wanita Keluarga dan Masyarakat (KPWKM) tidak mempunyai program atau inisiatif khas bagi membantu golongan profesional wanita yang berusia melebihi 40 tahun tapi belum berkahwin. 

Persoalan perkahwinan adalah pilihan masing-masing dan KPWKM menghormati hak wanita untuk membuat pilihan. Walau bagaimanapun, KPWKM melalui Lembaga Penduduk dan Pembangunan Keluarga (LPPKN) sentiasa menjalankan pelbagai inisiatif dan program dan memberi penekanan terhadap pembentukan keluarga yang harmoni dan sejahtera. 

KPWKM sebagai Kementerian yang menerajui pembangunan wanita sentiasa memastikan dasar dan program yang bersesuaian dibentuk demi memastikan kaum wanita di Malaysia dibela nasibnya dan terjaga haknya. 

Penglibatan wanita dalam bidang profesional tidak dapat dinafikan dalam menyumbang kepada pencapaian negara yang amat dibanggakan selaras dengan sasaran negara untuk menjadi negara maju dan berpendapatan tinggi menjelang 2020. 

Tuan Yang Dipertua, 

Kerajaan telah menggalakkan semua majikan untuk melaksanakan Aturan Kerja Anjal atau Flexible Working Arrangements (FWA) dalam organisasi masing-masing. Inisiatif ini secara tidak langsung dapat menggalakkan golongan profesional wanita untuk mendapatkan keseimbangan masa antara kerjaya dan masa untuk diri sendiri di mana lebih banyak ruang dan masa dapat diperuntukkan untuk membina keluarga sekiranya berminat.

Puan Hajah Khairiah binti Mohamed 

minta 

MENTERI PEMBANGUNAN 

WANITA, KELUARGA DAN MASYARAKAT 

menyatakan apakah tindakan 

Kerajaan dalam membantu golongan profesional wanita yang berusia 

melebihi 40 tahun tapi belum berkahwin kerana 

pelbagai faktor khususnya 

kerana kerjaya.

 

 

 

 

